Gdlatas 1:1 i Galatas 1:7

Carté nabéqué'é San Pablo lu
ra Galatas

Béqué'é Pablo cartéreé' lushméné Dios naquéreldé
Galacia ' _ _
1 Na Pablo nahia poshté, tubi nagulé Dios.

Lédédi'i gulé méné na sino béshe'ldé Jesucristo
na. También Dios Shtada'a, el qué nabéldishté
Jesucristo ladi ra tégul€, béshé'ldi' na. Gulé mé na
ziqué poshté. 2Na con gré ra narialdildu'i shti'dzé
Jesucristo, ra naquéreldént na ndé'é, rqué'é na'a
carté ré' paré gré ra grupé shté shmeéné Dios, gré
té naquéreldé regiuni shté Galacia. 3-4Rac shtua'a
guéshe'ldé Dios gré bendicion shtéhi' nu cuedchi
ldu'u té por 1é'é mé, Shtdda'a nu por Jesucristo,
Shlama'a, el mizmeé Jesus nabé'né entregar mizmeé
18'1" lu galguti paré guédchisu mé duldé shté hia'a
nu paré guéld me 1é'é hia'alu mal shté gué'dchiliu.
Ni na volunta shté Dios, Shtada'a. 5 Lléru'bé na
Dios paré siempré. Amén.

Tubsé nezé nanu paré gac salvar mieti

6Nalé rdzéguéé'ldua'a de qué 1€'é té quégsa'né té
shti'dzé Dios; nasesé réazé gueté té lu shnezé me,
el qué naguna'bé 1é'é té paré gac té shméné me.
Guna'bé mélé'é té paré guné té recibir favuré shté
Cristo, peré iurne' ziagla'gué té stubi nezé. Rialdi
ldu'u té di'dzé nana cambi, 1édédi'i diza'qué shté
meé. 7 Pues nidi'i stubi diza'qué shté salvaciuni. Es
qué bélda méné quéglua'a rall 18'é té di'dzé guréné
nu rza ldu'u té ra di'dzé nabélud'ahia. Rac shtu'u

rall gac cambi diza'qué shté Cristo 8 peré si talé
tubi méné u mizmé na u tubi ianglé naze'dé de
gube'e, si talé guélud'all lu té stubi diza'qué de
lo qué nabélua'a na'a lu té, pues nacondenadéll.
9 Gulé béségna ldu'u té lo qué naguni'i na'a lu
té antsé; quégni'ihia stubi vésé mas, si talé chu
guélua'a stubi clasé diza'qué nanadi'i diza'qué lo
qué nabémeé té recibir, Dios guné cashtigu 18'éll.
Tsall gabildi caté nidi'i fin.

10 Gulé guni'i lua, ¢pé quéhuna lo qué narac
shtu'u méné u lo qué narac shtu'u Dios? Pé
quéhuna lo qué naréuu' ldu'u méné? Si talé rac
shtua'a nihuna narac shtu'u nguiu, adé nadi'ihia
muzeé shté Cristo.

Dios guna'bé Pablo ziqué poshte shté me

111.e'é té nand rialdi 1du'i Dios, rac shtua'a gac
bé'a té 1é'é diza'qué nabéna predicar lu té, adé
guzubluhin por pudéré shté nguiu. 12 Adé béna
recibirin de nguiu; adé chu bélua'adi'in na, peré
mizmeé Jesucristo bélua'ai' shti'dzi' na.

13 Lé'é té hia bini té lla guc vidé shténa antsé
iuré guanalda religiuni shté ra mé israelité. Hia
nané té lla bézac ziara méné; guzunalda con fuersé
ra grupé shté shmeéné Jesus paré guédé'a fin obré
shté Jesds. Guc shtua'a tsaluhin. 14 Lu religiuni
shté israelité, guca mas adelantadé qué gré sahia.
Béna cumplir con ra creenci ni mas qué ra sahia
de mizmé edd. Nalé guc shtu'uhia guné mieti
cumplir ra custumbré shté shtadé guéluhia 15 peré
gulé Dios na antsé 1é'€ na gala. Nalé guc shtu'u mé
na nu bé'ni' tubi favuré; gulé mé na paré guénahia
lu shini mé 16 nu guna'bé mé na paré cuezénu

shini mé na, nu paré guna predicar diza'qué
shté Jesus lu ra méné nanadi'i mé israelité. Lé'é
tiempé nabé'mé meé ra cusé ni, ni tubi adé chu lu
guagna'bé di'dzédia'a; adé guagni'inudia'a méné
shcuendé ra cusé ni. 17 Adé guddia'a Jerusalén
niagnahia ra méné nand poshté antsé de na, sino
guahia regiuni shté Arabia. Despuésé béabria

Damasco. - - -
18 Gudédé tsuné izé despuésé de guca shméné

Jesus, iurni guagnahia lu Pedro nananu Jerusalén.
Guqueéreldénuhialé'i' che'fii dzé. 19 Adé gunadia'alu
chu stubi poshté, sulé gunahia Jacobo nana béchi
Dadé Jesus. 20 Runa seguré delanté de Dios lo qué
naquéquéa'a ndé'é nahin verda.

21 Despuésé de guahia Jerusalén, guahia regiuni
shté Siria nu Cilicia. 22 Ra grupé shté shméné Jesus
naquéreldé regiuni shté Judea, adé béngué bé'adi'i
rai' na 23 sulaménté bini rai' lo qué naguni'i méné
de na, de qué 1é'é nguiu naguzunaldé ra shméné
Jesus; guc shtu'ull guédé'éll fin paré diza'qué, pereé
iurne' quéhunéll predicar shti'dzé Jesus. 24 Zni
guni'i rall nu guni'i rall nalé lléru'bé na pudéré
shté Dios.

2

Ra poshté bé'né rai' recibir Pablo

1 Despuésé de gudédé chidda izé, guahia stubi
vuelté Jerusalén con Bernabé nu biahia Tito.
2 Guahia ndé purqué Dios bélua'a mé de qué napé
qué tsahia Jerusalén. Ndé bédéa ra méné nana
encargadé con shchi'ni Jesus. Lu rai' biadi'dza
diza'qué naquéhuna predicar lu méné nanadi'i mé
israelité. Béna zniparé gac bé'ahia sitalé narai'de

acuerdé con shchi'nia u si talé biadi'dza de baldé.
3 Peré ni siquieré adé bhé'médi'i rall obligar gac

circuncidar Tito, u sea guériugué cuerpé shtéhi' nu
nahi' mé griego. Nunuhi' naiurni. 4Dzé nibélda sa'
na'a falsé bédchini ndé; guaté rall ladi na'a llga'chi
paré quéglda'chirall lla dztidé'né na'a, si talé napé
na'a liberta por Cristo u si talé zianaldé na'a téchi
ra custumbré. Guc shtu'u rall guéabri na'a stubi,
niac na'a ziqué tubi nana bajo ordé shté religiuni
shté rall. 5 Peré ni tubi muménté adé chu bédé'édi'i
lugar paré niua'a rall 1€'€ na'a paré nezé ni té gac
bé'a té diza'qué nabémé té recibir nahin verda;
nunqué adé gac cambin.

6 Ra narnibé'a entré 1€'é rai', adé guni'idi'i rai'
di'dzé cubi ziqué mandadé té guna cumplir. Paré
na adé runédi'i importé chu na rai' purqué Dios
adé runédi'i meé juzgué segun lo qué narlua'a mieti
por fuéré. Quéhuna repetir, ra narnibé'a entré
1é'é rai', bé'nédi'i rai' obligar guna cumplir 1éy
nabédé'é Dios lu Moisés. 7 Al contrari iuré guc
bé'a rai' de qué bé'né mé incargué 1é'é na con
diza'qué paré guéni'inuhia lu ra méné nanadi'i mé
israelité, guc rall cunformé. Guc bé'a rall de qué
béshe'ldé mé na igual ziqué béshe'ldé mé 1é'é Pe-
dro té guadi'dzé Pedro diza'qué lu ra mé israelité.
8 Pues mizmé Dios nabéshe'ldé 1€'é Pedro ladi ra
meé israelité béshe'ldé mé na ladi ra nanadi'i mé
israelité. El qué nabé'mé compaiii Pedro paré guni'
zihani milagré, también bé'mé mé ni compafi na.
9Jacobo nu Pedro nu Juan na rai' ziqué mé prin-
cipal entré ra shméné Jesus; guc bé'a rai' de qué
Dios gulé mé na nu béshe'ldé mé na lu dchi'ni shté
mé. Gucrai' cunformé nu guré rai' de acuerdé con

na nu Bernabé. Béne'e rai' si de qué Bernabé nu
na tsagni'inu na'a lu ra méné nanadi'i mé israelité
nu 1é'é rai' guéa'né rai' con shchi'ni Dios entré ra
me israelité. 10 Sulé tubi cusé bé'né rai' incargué
de qué guédé'né na'a ayudé paré ra prubi. Zni guc
shtu'una'a guédé'né na'a dizdé mas antsé.

Pablo guni'i guéc Pedro iuré nanu rai' gué'dchi
Antioquia

11 Turé Pedro gua ciudd Antioquia, gunia'a
guéc Pedro delanté 1uhi' lo qué naquéhuni' adé
nazd'quédi'in. 12 Priméré gudaunuhi' con ra
nanadi'i mé israelité peré iuré bédchini méné
nabéshe'ldé Jacobo, béazé gueté Pedro; adé
guagla'gué niaunuhi' con ra mé griego. Bédzébé
Pedro lu ra naze'dé purqué na rai' meé israelité
naquéhuné cumplir custumbré riugué parté
delicadé shté me'dé. 13 Nu los de mas mé israelité
ndé, béa'né rall de acuerdé nabé'né Pedro hashté
también Bernabé guzublu tsaldi 1du'i shti'dzé
rai'. Bésigué rall 1€'€ Bernabé con devociuni falsé
shté rall. 14 Juré gunahia hiadé ziazudi'i rai'
de acuerdé con verda shté diza'qué, gunia'a lu
Pedro delanté gré rall: “Lé'él nal mé israelité nu
guquéreldél ziqué ra méné nanadi'i mé israelité.
Bésa'nél custumbré shté mé israelité. ;Péziell
runél obligar ra nanddi'i mé israelité guébani rall
ziqué meé israelité?”

Nasalvara'a sulé por fe
15 1,6'¢ na'a na na'a mé israelité; shtadé na'a
na rai' mé israelité. Nadi'i na'a ziqué los de mas
pecaduré nanddi'iméisraelité 16 peré racbé'ana'a
de qué ni tubi nguiu gaquédi'i mé za'qué delanté lu



Galatas 2:17 vi Gdlatas 2:21

Dios por quéhuné nguiu cumplir 1€y shté Moisés.
Nané na'a gac salvar nguiu sulé si talé tsaldi ldu'u
nguiu shti'dzé Jesucristo. Por ni zac 1é'é hia'a
rialdi Idu'u hia'a shti'dzé Cristo Jesus. Sulé por ni

tubldi na shcuénda'a lu Dios. Adé rialdidi'i ldu'u
hia'a por guné mieti cumplir 1€y, gac salvar méné

purqué ni tubi chu guné gan gac tubldi shcuéndi'
lu Dios por runéll cumplir lo qué narni'i 1éy. 17 Hia
gunia'a na hia'a mé za'qué delanté lu Dios sulé
purqué rialdi ldu'u hia'a nu gunia'a rqui'ni gac
bé'a hia'a napa'a duldé igual ziqué los de mas
pecaduré. ¢Gu runé cuntiené di'dzé ré' de qué
Cristo rsini 1é'€ hia'a lu duldé paré gac bé'a hia'a
nadapa'a duldé? Aquédi'i. 18 Si talé tsanalda nezé
nabésa'na antsé paré guéabria guna cumplir ra
custumbré, iurni de verdd napa falté 19 purqué
na, hia gutia paré léy guahieté; adé quéhunédia'a
confiar 1é'é 18y paré guébania tubi vidé naréuu'
ldu'u Dios. 20 Hia vidé gushé gualu con Cristo lu
cruz. Lé'é duldé adé rnibé'adi'in na iurne', sino

Cristo béne'e vidé cubinu rnibé'a mé na. Vidé cubi
nanapa iurne' la'ni gué'dchiliu, napa por pudere

shté shini Dios purqueé rialdi ldua'a shti'dzé mé,
el qué narac shtu'u na nu guti' shlugara lu cruz.
21 Adé quéqué guid'adia'a favuré nabé'né mé paré
gac salvara. Si talé na posiblé gac salvar mieti
por guné rall cumplir 1y, iurni shldi guti Cristo.
Sulé por galguti shté mé quéhuné Dios recibir 1e'é
hia'a ziqué méné nana tubldi shcuendé lu mé, u
sea méné nandpédi'i falté delanté lu me.

3

Nasalvara'a por fe, lédédi'i por léy

11.é'é té naquéreldé Galacia, 1é'é té nadé runédi'i
ligabé, ¢chull bésigué 18'é té, té paré béazé gueté té
shnezé Dios? Lu té biadi'dzé na'a diza'qué de qué
Cristo guc crucificari'. Claré riasé té guti mé lu
cruz. 2Iurne' gulé guni'i lua ¢gu bé'mé té recibir
Espiritu Santo shté Dios purqué bémé té cumplir
18y shté Moisés u purqué rialdi ldu'u té diza'qué
shté Jesus? 3 ¢Gu na verdd na té méné nadé rac
bé'adi'i? Guzublu vidé cubi shté té por Espiritu
Santo; tubsé cusé bé'né té; gualdi ldu'u té shti'dzé
meé peré iurne' rni'i té rqui'ni guné mieti cumplir
léy shté Moisés paré gac salvar té. ¢Pé adé rac
bé'adi'i té iurne' 4 u shldi bé'né té sufrir zihani
cusé duré? Pues guquin embaneé si talé tsagla'gué
té téchi custumbré guahieté. 5 Iuré bédé'é Dios
Espiritu Santo nu quéhuni' milagré entré 1€'é€ té
égu runé meéhin purqueé rianaldé té téchiléy u sulé
purqué rialdi ldu'u té shti'dzé mé?

6 Gund, Abraham guquéréldi' antsé de Moisés.
Gualdildu'u Abraham shti'dzé Dios nu guna mé fe
shté Abraham nu bé'né mé traté Abraham ziqué
nguiu za'qué delanté lu mé. 7 Por ni rac bé'a
hia'a sulé el qué narialdildu'i shti'dzé Dios na rall
ziqué shini Abraham delanté lumé. 8Zni Sagradas
Escrituras guni'i dizdé mas antsé de qué ra méné
nanadi'i mé israelité, guné mé recibir 18'é rall si
talé rialdi ldu'u rall shti'dzé mé. Por ni guni'i
meé lu Abraham diza'qué ré": “Guné ldahia grété'
méné shté gué'dchiliu por 18'€1”. 9 Zni grété' el qué
narialdi 1du'i shti'dzé Dios, quéhuné ldai' mé 1é'é
rai' purqué napé rall mizmeé fe qué Abraham.

10 Gré ra narni'i napé qué guné cumplir gré
punté shté 1éy paré gac salvar méné, nacondenadé

rall purqué naescrité zndé'é: “Grété' nadé gunédi'i
cumplir gré punté lo qué nana escrité la'mi libré
shté 1éy, nudé rall”. 11 Claré nahin de qué ni tubi
adé chu naperduné lu Dios por bé'méll cumplir
mandamienté shté 1éy purqué Espiritu Santo rni'i
la'ni Sagradas Escrituras: “Sulé el qué narialdi
ldu'i shti'dzé Dios guné mé recibir cumé méné
nand tubldi shcuéndi' lu Dios. Napéll videé sin fin.”
12E]l qué naruné confiar de qué por gunéll cumplir
l1éy por ni tubldi na shcuéndéll lu Dios, pues nguiu
ni adé rialdidi'i 1du'i shti'dzé Dios purqué nae-
scrité: “El qué naruné cumplir gré punté shté 1éy,
gapéll vidé sin fin ziqué tubi premi”.

13 Cristo béla 1é'é hia'a lu senténci nabésédchini
léy. Lé'é 1éy bé'né condenar 1é'é hia'a lu galguti,
peré Cristo gudilli paré gac salvara'a. Lé'é mé
guqui' ziqué tubi cusé nanudé por duldé shté hia'a.
Sagradas Escrituras rni'i: “Nacondenadé por Dios
gré el qué naqué lu tubi hiagué”. 14 Guti Cristo
Jesus paré gac cumplir promésé naguni'i Dios lu
Abraham. Por Jesus bé'né ldai' Dios ra méné
nanddi'i israelité nu bédchini Espiritu Santo paré
cuezénuhi' 1€'€ hia'a sulé purqué rialdildu'u hia'a
shti'dzé mé.

Promésé shté Dios nu léy

151.8'¢é té nand rialdi 1du'i diza'qué, quégnia'a lu
té tubi comparaciuni naze'dé la'ni vidé shté mi-
eti. Turé tubi nguiu runtsa'ull tésté, si talé bé'néll
firmarin, ni tubi adé chu guéti'idi'in, nilé gunéll
cambiarin. 16 Dios bé'mé tubi promésé lu Abraham
nu zac pareé tubi llébni Abraham. Sagradas Escrit-
uras rni'idi'i “paré zihanillébni Abraham?” si fuéré

zihani méné, sinorni'i Sagradas Escrituras: “tubsé
11ébnil”; quiere decir tubsé nguiu. Nguiu ni na
Cristo. 17 Lo qué narnia'a lu té es qué Dios bédé'é
tubi promésé lu Abraham nu bé'mé mé firmarin
con mizmeé di'dzé shté mé. BEdé'é mé 18y lu Moisés
tapé gahiu'a galdé bé chi izé despuésé de Abra-
ham, peré léy ni adé béti'idi'i promésé nabédé'é
Dios lu Abraham. 18 Si talé bendicidn shté Dios
na por guné mieti cumplir 18y, iurni adé nadi'in
por tubi promésé sino tubi premi; peré bé'né Dios
prometer lu Abraham sulé ziqué tubi favuré shté
me,

19 Turnétia'a, pézield bédé'é Dios ra
mandamienté paré ra méné? Bédé'é Dios
mandamienté paré gac bé'a hia'a de qué na hia'a
pecaduré. Lé'é 1éy napé pudéré hashté bédchini
1é'é 11ébni Abraham. Zni bé'né Dios prometer lu
l1ébni Abraham. Raianglé shté Dios be'dé guésa'né
1é'é l1éy nu bé'né rai' incargué 18y lu Moisés, el qué
nazu guélau entré Dios nu méné. 20 Peré iuré bé'né
mé prometer lu Abraham, adé ni chu zuga'adi'i
guéldu. Sulé Dios con Abraham; tubldi bédchini
shti'dzé mé lu Abraham.

Bédé'é Dios ra mandamienté

21 Turni rna'bé di'dza ¢quéhuné 1€y shté Moisés
cuntré promeésé shté Dios? Aquédi'i. Si talé
1é'é 1éy napé pudéré paré guédé'éin vidé eterné
paré 1é'é mieti, iurni gac tubldi shcuendé mieti
por guézu'bé diagué rall punté shté 1éy. 22 Peré
Sagradas Escrituras rni'i de qué grété' méné napé
rall duldé; na rall culpablé delanté lu Dios. Zni
guc volunta shté meé paré gré mieti tsasé rall vidé
eterné ze'dé de Dios paré gré nand rialdi 1du'i

shti'dzé Jesucristo, 1édédi'i nasalvar mieti por ra
mandamienté.

23 Antsé de guédchini diza'qué shté Jesus, 1é'é
hia'a na hia'a ziqué prési bajo ordé shté léy.
Lé'é 18y gunibé'a 1é'é hia'a hashté iuré 1é'é Cristo
bédchini. 24 Ziqué tubi criadé na encargadé paré
quéhdapéll tubi llgué'né, zni guc léy paré 1€'é hia'a.
Guc bé'a hia'a pé na mal nu pé na bien por léy,
peré hia bédchini Cristo. Por Cristo tubldi na
shcuénda'a lu Dios sulaménté purqué rialdi ldu'u
hia'a shti'dzé mé. 25 Hia iurne' cumé bédchini
diza'qué shté Jesus, adé nadi'ia'a ziqué lé'é 1I-
gué'neé shté comparaciuni; adé nadi'ia'a bajo ordé
shté mandamienté.

26 Gré hia'a na hia'a shini Dios por Cristo Jesus si

talé rialdildu'u hia'a de verda. 27 Gré té nabériubé
nisé ziqué shmeéné Jesus, napé té vidé shté mé;

unidé na té con 1é'é mé. 28 Gré ra méné nana
unide con Jesus, na zique tubsé cuerpé. Hia nadi'i

importé si talé nal mé israelité u mé griego; u si
talé nal bajo ordé shté sa'l u si talé napél liberta; u
si talé nal nguiu u nal na'a. 29 Si talé nal shméné
Cristo pues iurni nal llébni Abraham nu gré lo qué
nabémé meé prometer lu Abraham, 1é'é té zac napé
té.

4

1 Lo qué naquégnia'a lu té nahin cumé ziqué
tubi liguémé naguné recibir tubi herenci. Guti
ra shtadé ligué'né nu todavia nall ligué'né. Nall
ziqué tubi muzé naruné dchi'ni; rnibé'adi'ill 1é'é
herenci nabéméll recibir, peré en verda 1é'é 1l-
gué'né nashténé herenci ni. 2 Nanui méné nacani-
hapé ra cusé shté llgué'né; nanu ra nana encar-

gadé con herenci ni hashté guéga'a iuré naguni'i
shtadéllgué'né, iurnilé'éll guénd'zill herenci. 3Zni
na con lé'é hia'a; antsé na hia'a ziqué llgué'né
shté comparaciuni. Bézu'bé didga'a ensefiansé nu
custumbré shté ra méné gué'dchiliu 4 peré iuré
béga'a tiempé nabé'né Dios disponer, béshe'ldé mé
shini mé lu gué'dchiliu. Bédchini' por tubi na'a nu
bé'mé tucaré guni' cumplir punté shté 1éy purqué
ndhi' mé israelité. 5 Bédchini' paré guni' librar
1é'é hia'a lu 1éy nabé'mé condenar 1é'é hia'a. Zni
béne'e mé dereché té guédé'na'a recibir liberta
ziqué shini meé.

6 Na té shini mé; por ni béshe'ldé mé Espiritu
Santo paré cuezénuhi' 1é'é té. Por 18'é Espiritu
Santo rni'i hia'a lu Dios: “Shtadé na'a”. 7 Por ni
na té shini Dios, 1édédi'i bajo ordé shté custumbreé.
Por nana té shini Dios, guéne'e mé tubi herenci
purqué unidé na té con Cristo.

Runé llgabé Pablo por ra shméné Jesus

8 Antsé 1€'é té adé gunédi'i té Dios; dzé ni na té
bajo ordé shté ra dios naguctsa'u. Bézu'bé diagué
té voluntd shté ra dios nananu lu gué'dchiliu peré
de verdd nddi'i rai' Dios. 9 Peré iurne' nané té
Dios verdadéré; mas bien quégnia'a lu té, Dios
rungué bé'a meé 1é'é té ziqué shini mé. ;Pézielu
béabri té stubi lu nezé gushé, lu réglé nu custum-
bré nandpédi'i pudéré? ¢Gu rac shtu'u té guné
té obedecer ra cusé ni ziqué tubi nanali'bi con
ra custumbré? 10 ;Pézield todavia rialdi ldu'u té
nanecesari guné té cumplir ra dzé delicadé, u dzé
shté villili, u ra dzé shté lani, u guné té cumplir

custumbré shté izé segun rni'iléy? 11 Na rdzéba de
qué béna dchi'ni entré 18'é té de baldé.

12 1,g'é té nand rialdi ldu'u shti'dzé Jesus, na
quéhuna ruégué lu té de qué gac té libré ziqué
na. Antsé guanalda téchi ra custumbré, peré
béaca shméné Cristo ziqué na té iurne'. Lé'é té
siempré bémeé té traté na bien 18dédi'i manéré
mal. 13 Nané té priméré vésé biadi'dza diza'qué
lu té, guquéreldénua 1é'é té purqué guc llu'uhia.
14 Galguidzé ni guc tubi cusé dushé paré lé'e
té peré adé bémeédi'i té despréci na; adé béqué
guid'adi'i té na sino al contrari, bé'né té recibir
na ziqué tubi ianglé shté Dios u ziqué mizmé
Cristo Jesus. 15 ;Pé béa'ldé 1du'u té de qué tiempé
naguqueéreldénua lé'é té, nalé béquité ldu'u té? ;pPé
guc iurne'? Pues nahia testigu de qué si fuéré
posiblé, na té dispuesté niane'e té prupi slu té
shlugar slua. 16 Peré ne' ;gurni'i té de qué quéhuna

cuntré 1é'é té juré ruadi'dza lu té verdd? 17 Ra
méné narianaldé téchi 18y, rac shtu'u rall gac té

shméné rall, peré 1édédi'i paré bien shté té sino

rac shtu'u rall tsanaldé té téchi ensefiansé shté rall
paré despuésé guné nadchini rall na té shméné

rall. 18 Paré na naza'qué rac shtu'u méné ni l1é'é
té peré sulé si talé na paré bien shté té. Zni rac
shtua'a guédubi tiempé, 1édédi'i sulaménté iuré
naquéreldénta 1€'é té. 19 Lé'é té narac shtua'a,
ziqueé tubi na'a quézac zi lu duluré iuré guédchini
me'dé lu gué'dchiliu, quéhuna sufrir stubi vésé

mads hashté conducté shté té na de acuerdé con
voluntd shté Cristo. 20 Rac shtua'a niabezénua l1é'é
téiurne' paré guadi'dzalu té stubimudeé. Pues adé

rac bé'adia'a pé€ guna con 1é'é té iurne'.

Comparaciuni shté Agar nu Sara
211,6'é té narac shtu'u guéabri té paré tsanaldé
té téchi léy, gulé guni'i lua ¢gu adé riasédi'i té lo
qué narni'i l1€y? 22 Naescrité la'ni Sagradas Escrit-
uras de qué gupé Abraham chupé ligué'né; tubill
nall shini tubi na'a naruné sirvé lami hiu'u shté
Abraham; stubi ligué'mé gulé por tse'lé Abraham.

23 Lé'é shini criadé gulé ziqué gré llgué'né, peré
llgué'né nagupé tse'lé Abraham, guli' cumé mi-
lagré. Bémé mé prometer guédé'é mé tubi shini
rai' aunqué tse'lé Abraham na mé gushé. 24 Ni
na ziqué tubi comparaciuni. Guérupé ra na'a
ni quéhuné rai' representar chupé convefii entré

Dios nu méné. Tubi conveii ze'dé dizdé dani
shté Sinai caté bédé'é mé léy paré Moisés. Agar

runeé representar léy ni. Grété' ra narianaldé téchi
léy, na rall shini Agar nu na rall bajo ordé shté
léy. 25 Agar na ziqué dani Sinai nananu Arabia.
Runi' representar ra naquéreldé ciuda Jerusalén
iurne'. Na rall bajo ordé shté 1€y. 26 Peré nanu
stubi Jerusalén naze'dé de gube'e. Libré na méné
ni. Na rall libré de custumbré nu réglé shté
nguiu. Jerusalén ni na ziqué shni'a hia'a 27 purqué
Sagradas Escrituras rni'i:
Béquité 1du'ul, 18'él nagupédi'i shinil.
Béquité 1du'ul nu guni'i fuerté labansé paré Dios.
Lé'élnadé napédi'i shinil, béquitéldu'ul purqué lé'é
na'a nandapédi'i tsé'li'
gapéll mas shini' qué 1é'é na'a nanapé tsé'li'.

28 Peré 1€'é hia'a nana rialdi 1du'i Jesus, na hia'a
ziqué Isaac. Na hia'a shini Dios por tubi promésé
naguni'i mé. 29 [urne' ziqué tiempé shté Abra-
ham, 1é'é shini nagulé ziqué gré méné, guzunaldéll

nana shini nagulé por pudéré shté Espiritu Santo.
Igual quéhuné méné iurne'; ra méné narianaldé
téchi 18y, quézac zi rall shméné Dios. 30 Peré ;pé
rni'i Sagradas Escrituras shcuendé ra cusé ni?

Rni'in: “Gulu 1€'é na'a naruné dChl ni lidchil con
shini' purque adé gunédi'i tucare ca'a shinina'a ni

herenci junté con shini shté legitimé tse'lé Abra-
ham”. 31Zni nahin; 1é'é té nand rialdi 1du'i Jesus,
adé na hia'a ziqué shini Agar el qué naguc criadé
shté Sara. Adé rianaldédi'ia'a téchi custumbré shté
18y, peré rialdi ldu'u hia'a promésé shté Dios. Na

hia'a shini Sara nanapé liberta.

S

Gulé tsanaldé neze shté Dios

1 Béla Cristo 1é'¢€ hia'a paré gapa'a libertd. Adé
ndadi'i hia'a bajo ordeé shté 1éy iurne'. Por ni gulé
gac firmé luliberta nabéne'e mé nu adé guédé'édi'i
té si guénibé'a léy shté méné 1€'é té stubi.

2Gulé béqué diagué naquégnia'a lu té. Na Pablo,
quégnia'a si talé rialdi ldu'u té nanecesari riugué
cuerpé shté té paré gac salvar té, iurni quéqué
guid'al shti'dz€ Cristo; iurni lo qué nabé'né Cristo
adé lasaquédi'i paré 1é'él. 3 Rac shtua'a guénia'a lu
té stubi, de qué gré mieti narialdi ldu'i custumbré
shté galriugué cuerpé shté nguiu, 1é'é rall napé
qué guné rall cumplir gré punté shtéléy nabéqué'é
Moisés. 4 Lé'é té nand rialdi 1du'i de qué guné mé
recibir 1é'é té por quéhuné té cumplir 1€y, adé nadi'i
té unidé con Cristo. Lé'é té béséa'né té shnezé Dios.
Nidi'i mudé guné meé favuré té gac salvar té. >Lé'é
hia'a dzuléza'a dz€ naguné mé cambiar 1é'é hia'a
té gaca'a méné za'qué delanté lu Dios. Rialdi ldu'u

hia'alé'é mé nu gaquin por Espiritu Santo shté mé.
6 Si talé unidé na hia'a con Cristo, adé lasaquédi'i
si talé bé'mél cumplir custumbré shté galriugué
cuerpé u adé bé'médi'il cumplirin. Lo qué nalasac
lu Dios na si talé rialdi ldu'u hia'a shti'dzé mé de
verdd nu si talé por fe rac shtu'u hia'a sa' hia'a.

7 Bien guzublu guna'zi té shnezé mé peré
¢chu gulugué 1€'é té paré adé rzu'bé didguédi'i té
shti'dzé Dios? & Ldai' nabélua'a nguiu ni con tanté
animo, adé zé'dédi'in de Dios, el qué nagulé 1é'é te.
9 Ldai' shté rall na ziqué levaduré nu nanu tubi
diché narni'i: “Du'pé levaduré rshepin guédubi
nacubé”. 10 Napa confiansé de qué 1é'é Dadé Jesus
adé guésa'nédi'imeé tsaldildu'u té stubidi'dzé, sulé
lo qué nabélud'ahia 1é'é té, ni si, tsaldi ldu'u té. El
qué narsinildu'u té stubi nezé, guné Dios cashtigu
1é'éll; adé nidi'i importé si talé nall mé ru'bé u si
adé nadi'ill meé ru'bé entré 18'é té.

11 Ra mésé falsé cagni'i rall de qué quéhuna
predicar custumbreé shté galriugué cuerpé té gac
salvar mieti, peré si talé na todavia quégnia'a lu
té de qué nanecesari chugué cuerpé shté té paré
gac salvar, ¢pézield rzunald€é ra mé israelité na? Si
talé nahin ziqué rni'i rall, adé nialdédi'i rall por
diza'qué narni'i sulé por galguti shté Jesus lu cruz
gacsalvara'a. 12Rac shtua'a de qué ra narsiguélé'e
té con ensefansé ni chugué cuerpé rall hashté mas
todavia ziqué runé méné nadé guénédi'i Dios.

13 Lé'é té nand rialdi 1du'i shti'dzé Jesus, gulé
meé lé'é té paré napé té libertd, peré 1édéedi'i paré
guneé té duldé. Mas bien gulé bé'né sirvé lu sa'
té con amor. 14 Guné té cumplir guédubi léy shté
Dios sitalé guézu'bé diagué té tubsé mandamienté

narni'i: “Gulé gac shtu'u sa'l ziqué rac shtu'ul
mizmeé 18'él”. 15 Peré si talé 1é'é té rdildi té ziqué
ra ma, rahué' ma sa' ma; gulé gapé cuidadé no sea
guéshi'ni té shchi'ni Dios ndé.

Lo qué narac shtu'u ldu'u nguiu nu lo qué narac
shtu'u Espiritu Santo
16 Lo qué narnia'a lu té na zndé'é: gulé gubani
segun narni'i Espiritu Santo. Si talé rianaldé té
téchi Espiritu Santo, adé gunél cumplir deseo mal
nananu lami Idu'ul 17 purqué gré ra deseo mal,
nahin cuntré Espiritu shté Dios nu 1é'€ Espiritu na
contrari shté deseo mal; deseo mal nahin contrari
shté Espiritu. Por ni adé gaquédi'i guné té ra cusé
narac shtu'u té 18 peré si talé guésa'né té quégsé
Espiritu Santo 1é'é té, iurnilé'é 1éy napédi'in pudéré
paré gunin condenar 1é'é té.

19 Claré rlua'a ra deseo mal nananu la'ni ldu'u
mieti. Rquénu rall tse'lé méné. Nabani rall ziqué

mbecu. Napé rall vici. 20 Runé rall adorar stubi
cusé, 1édédi'i sulé Dios. Rialdi ldu'u rall galbélliu.
Napérallllanéla'nildu'urall. Rdildinurall sa'rall.
Napé rall mbidi. Na rall mé dishi'bi; réuu' Idu'u
rall iuré nanu divisioni. 21 Celosé na rall; rdchisu
rall pé shté méné. Rguini rall méné. Rzuu'dchirall.

Nalé rau sha'té rall. Runé rall stubira cusé nanadé
rllui'idi'i, runé rall 21que mamflor; peré gré méne

ni, quégnia'a lu té iurne' igual ziqué hia gunia'a lu
té antsé, el qué naruné ra cusé ré' adé nidi'i mudé
tsutéll lugar caté rnibé'a Dios.

22 Peré lo qué naruné Espiritu la'ni Idu'u el qué

narialdi 1du'i shti'dzé mé na zndé'é: rac shtu'ull
sa'll. Rquité ldu'ull. Rbedchi 1da'ull. Napéll

pacénci con sa'll. Raquéll mé za'qué. Runéll

cumplir shti'dzéll. 23Nadu'ull. Quéhdpéll el mizmé
18'€ll té gunédi'ill duldé. Ra cusé mal adé runédi'i
gan lull sino qué quéréldéll bien. Nidi'i léy naruné
prohibé ra cusé ré'. 24 Gré ra shmeéné Jesus, hia
bédé'é finra cusé malré', malllgabé con deseo mal
nananula'mildu'u mieti. 25 Cumeé ziqué quérélda'a
por pudéré shté Espiritu Santo, cha guédé'é hia'a
si, de qué Espiritu Santo guésé mé 1é'é hia'a.

26 Adé chu gac nadchinidi'i; adé chu napé mbidi
lu sa'll; adé chu gac mé dishi'bi.

6

Gulé bé'né comparii sa' té

11.8'é té shméné Jesus, si talé guédzelé té tubi
sa'l ldaguéll lami duldé, 1é'é té narsé Espiritu
Santo napé qué guéni'inu té méné ni té paré adé
tsagla'guédi'i gunéll duldé. Peré gulé bémé ni
ziqué mé nadu'u. Cadé tubi té gapé té cuidadé no
sea qué 1é'é] guété'dé Satands prébe 18'él té 1daguél
lu duldé. 2 Gulé bé'né compaiii sa'l lu gré cusé
duré, cadé tubi de 18'é té; zni guné té cumplir 1€y
shté Cristo.

3 Si talé tubi de 1é'é té rialdi lda'ul de qué
lasdquél, iurni lu Dios lasaquédi'il; mizmé 1é'él
quégsiguél 18'él. 4 Cadé tubi nguiu napé qué guné
juzgué mizmé 18'éll, dchi'ni naquéhuné nguiu;
iurni guéquité ldu'ull por lo qué naquéhunéll
Iurni nidi'i nicida gunéll comparar dchi'ni shténéll
con dchi'ni shté sahi'. 5 Cadé tubi hia'a napa'a
naruneé tucaré guédé'na'a.

6 El qué narsé'dé shti'dzé Dios, napé qué gunéll
ayudé 1é'é ra mésé narlua'a l1é'€ll.



Galatas 6:7 Xviii Gdlatas 6:14

7 Adé rdé'édi'i té si guésigué mizmé 1é'é té, ni
tubi adé chu gunédi'i gan lu Dios paré guésiguéll
1é'é mé. Grété' el qué narcabni nguiu, ni napé
qué guéca'a nguiu. Lo qué naruné nguiu napin
cuseché despuésé. 8 Si talé tubi mieti zianaldé
téchi ra deseo mal nananu la'ni ldu'ull, de mizmé
vidé mal gapéll galgutl Peré si talé zianaldé nguiu
téchi ra cusé za'qué shté Espiritu Santo, gapeéll
tubi cuseché por mizmé Espiritu. Guébdnill paré
siempré. 9Zni, adé chu cuézédi'i guné cuseé za'qué;
adé chu guédzaguédi'i. Cha guédé'na'a bien paré
sa' hia'a purqueé si talé tsagld'ga'a shnezé mé, tubi
dzé guéne'e mé tubi ganza'qué. 10 Por ni cadé
vésé rdchini lugar paré guédé'na'a bien paré sa'
hia'a, pues guédé'na'a cumplir. Guédé'na'a bien,
especialmente paré ra nana rialdildu'i ensefiansé
nanapé los de mas shméné Dios.

Rialui cartéré' con tubi saludé

11 Gulé guna, naru'bé na létré naquéquéa'a lu
té con prupi guiahia. 12 Grété' naquéhuné obli-
gar 18'é té paré tsuté té la'ni custumbré shté mé
israelité, rac shtu'u rall riugué cuerpé shté tg,
peré nadé mas runé rallin paré guéa'né rall bien
lu méné nu paré adé guézac zidi'i méne 1é'é rall
cumé shmeéné Jesucristo, el qué naguti lu cruz.
13 Ra méné narianaldé téchi custumbré ré', adé
quéhunédi'i rall cumplir gré punté shté léy peré
rac shtu'u rall tsanaldé té téchi ra cusé ni, nadé
mas purqueé rac shtu'u rall gac rall mé ru'bé. Rni'i
nadchini rall purqué rianaldé té téchi rall. 14 Peré
na rialdi ldua'a tubsé cusé paré gac salvara; runé
nadchinia por tubsé cusé nana galguti shté Dadé

Jesucristo. Cué mé lu cruz por na. Por mizmé cruz
shté mé ra cusé mal shté gué'dchiliu, guti rahin
paré na nu nahia ziqué naguti paré ra cusé ni.
15 Lu Dios adé runédi'i importé riugué shcuérpa'a
u adé riuguédi'in. Tubsé cusé lasac lu mé si talé
na hia'a méné nacubi por pudéré shté Espiritu
Santo. 16 Paré gré ra narianaldé téchi ensefiansé
ré', guéga'aldu'u me 1é'é rall nu cuedchildu'u rall.
Ni na rall shméné Dios, méné israelité de verda.

17Dizdé iurne' paré delanté adé chu guéni'idi'i
de qué ndapédia'a dereché paré guélud'ahia ra
Cusé ni, purqué gré ra ndi'bé nanua'a shcuerpa
rlua'ain de qué Jesucristo na Shlama.

18 LLé'é té narialdi ldu'i Dadé Jesucristo, rac
shtua'a favuré shté mé cuezénu l€'€ té. Amén.

